2014 ОНЫ 1 УЛИРАЛД ЯВАГДСАН АЖИЛЛАХ ХҮЧНИЙ 
СУДАЛГААНЫ ҮР ДҮН
          Ажиллах хүчний 2014 оны 1 дүгээр улирлын судалгаанд улсын хэмжээгээр аймаг, нийслэлийн 3204 өрхийн 10976 хүн хамрагдлаа. Судалгааны дүнгээр улсын хэмжээнд 15 ба түүнээс дээш насны 1879.71 мянган хүн байгаагийн 900.2 мянга буюу 47.9 хувь нь эрэгтэй, 979.5 мянга буюу 52.1 хувь нь эмэгтэйчүүд байна. Эдийн засгийн тухайн үеийн идэвхтэй хүн ам2 (ЭЗИХА)-ын тоо 1160.3 мянга байгаа нь 15 ба түүнээс дээш насны нийт хүн амын 61.7 хувийг эзэлж байна. 

          Эдийн засгийн идэвхтэй хүн амын 1051.6 мянга буюу 90.6 хувь нь ажиллагчид, 108.7 мянга буюу 9.4 хувь нь ажилгүй иргэд байна. Эдийн засгийн идэвхтэй нийт хүн амын 688.8 мянга буюу 59.4 хувь нь хот, суурин газарт, 471.5 мянга буюу 40.6 хувь нь хөдөө орон нутагт амьдарч байна.
          Ажиллагчдыг хөдөлмөр эрхлэлтийн байдлаар нь авч үзэхэд 2014 оны 1 дүгээр улирлын байдлаар цалин хөлстэй ажиллагч 517.6 мянга, мал аж ахуй эрхлэгч 269.1 мянга, хувиараа хөдөлмөр эрхлэгч 229.6 мянга, өрхийн үйлдвэрлэл, үйлчилгээнд цалин хөлсгүй оролцогч 19.3 мянга, ажил олгогч 13.8 мянга, эдгээр статусд хамрагдах боломжгүй 2.2 мянган ажиллагчид байна.

             Ажиллах хүчний судалгааны 2014 оны 1 – р улирлын дүнгээр Увс аймгийн хэмжээнд ажиллах хүч буюу 15 ба түүнээс дээш насны эдийн засгийн идэвхитэй хүн ам 33.4 мянга байгаагаас 30.8 мянган хүн ам ажил эрхэлж, 2.6 мянган хүн ажил эрхлээгүй байна. 
             Ажилгүйдлийн түвшин 2014 оны 1 улиралд 7.9 хувьд хүрч өнгөрсөн оны мөн үеэс 4.5 пунктээр буурсан бол 2013 оны 4 – р улирлын дүнгээс 3.5 пунктээр буурсан байна. Увс аймгийн ажилгүйдлийн түвшинг улсын дундажтай харьцуулахад 1.5 пунктээр бага, баруун бүсийн дунджаас 7.0 пунктээр бага байна. 

           2014 оны 1 улирлын байдлаар Увс аймагт 33.4 мянган эдийн засгийн идэвхитэй хүн ам байгаа бөгөөд энэ нь өмнөх оны мөн үеэс 9.0 хувиар бага байна. Эдийн засгийн идэвхитэй хүн амын тоо 2013 оны 4 - р улирлын дүнгээс 12.1 хувиар бага байна. 

            Эдийн засгийн идэвхитэй хүн амын тоо гэдэгт 2014 оны 1 улирлын байдлаар бүтээгдхүүн, үйлчилгээг үйлдвэрлэхэд ажиллах хүчээ нийлүүлж байгаа ажиллагчид, нийлүүлэхэд бэлэн байгаа ажилгүйчүүдийг хамааруулах бөгөөд ЭЗИХА-ын бууралтын дийлэнхи нь ажиллагчидын тооны бууралтаас шалтгаалсан байна
Ажиллагчид
            Тухайн үеийн ажиллагчдын тоо 1051.6 мянгад хүрсэн бөгөөд 58.9 хувь нь хот, суурин газарт байгаа бөгөөд хөдөлмөр эрхэлсэн хүний тоо бүс нутгаар нэлээд ялгаатай байна. Нийт ажиллагчдын 426.6 мянга буюу 40.6 хувь нь Улаанбаатар хотод, 21.9 хувь нь хангайн бүсэд, хамгийн бага буюу 7.4 хувь нь зүүн бүсэд ногдож байна.

           Аймгаар харахад нийт ажиллагчдын 50.8 мянга буюу 4.8 хувь нь Өвөрхангай аймагт байгаа бөгөөд ажиллах хүчний оролцооны түвшин Завхан аймагт хамгийн өндөр буюу 83.0 хувьтай байна. Харин Говьсүмбэр аймагт ажиллах хүчний оролцооны түвшин 47.9 хувь буюу нилээд бага байна. 

           Өвөрхангай, Хөвсгөл, Архангай аймгийн тухайн үеийн ажиллагчдын тоо улсын дүнд 13.2 хувийг эзэлж байгаа нь тухайн үеийн ажиллагчдын тоо Хангайн бүсэд бусад бүсээс өндөр байхад нөлөөлжээ.
            Хөдөлмөр эрхэлсэн нийт хүн амын 291.6 мянга буюу 27.7 хувь нь хөдөө аж ахуй, ойн аж ахуйн, загас барилт, ан агнуурын салбарт ажиллаж байгаагийн 164.8 мянга нь эрэгтэй, 126.8 мянга нь эмэгтэйчүүд байна. Бөөний болон жижиглэн худалдаа, машин, мотоциклийн засвар үйлчилгээний салбарт ажиллагчдын тоо 164.9 мянга буюу нийт хөдөлмөр эрхлэгчдийн 15.7 хувийг эзэлж байна.
           Хөдөлмөр эрхэлж буй хүн амыг ажил мэргэжлээр нь ангилж үзвэл тэдний ихэнх нь буюу 284.3 мянга нь хөдөө аж ахуй, ой, загас агнуурын чиглэлийн ажил эрхэлсэн байна. Харин 194.0 мянга буюу 18.4 хувь нь худалдаа үйлчилгээний ажилтан, 173.8 мянга буюу 16.5 хувь нь мэргэжилтэн, 103.2 мянга буюу 9.8 хувь нь үйлдвэрлэл, барилга, гар урлал, холбогдох ажил, үйлчилгээний ажилчид байна.
           Улсын хэмжээнд ажиллаж байгаа суурин төхөөрөмж, машин механизмын операторч, угсрагч болон зэвсэгт хүчний ажил мэргэжлээр ажиллагчдын арван хүний ес нь, үйлдвэрлэл, барилга, гар урлал, холбогдох ажил, үйлчилгээний ажилчдын арван хүний долоо нь, менежер, хөдөө аж ахуй, ой, загас агнуурын болон энгийн ажил мэргэжлээр ажиллагчдын таван хүний гурав нь эрэгтэйчүүд байгаа бол контор, үйлчилгээний ажилтан таван хүний дөрөв нь, худалдаа үйлчилгээний болон техникч болон туслах, дэд мэргэжилтнээр ажилладаг арван хүний долоо нь, мэргэжилтнээр ажиллагчдын таван хүний гурав нь тус тус эмэгтэйчүүд байна.
             Ажиллагчдыг хөдөлмөр эрхлэлтийн байдлаар нь авч үзэхэд 2014 оны 1 дүгээр улирлын байдлаар цалин хөлстэй ажиллагч 517.6 мянга, мал аж ахуй эрхлэгч 269.1 мянга, хувиараа хөдөлмөр эрхлэгч 229.6 мянга, өрхийн үйлдвэрлэл, үйлчилгээнд цалин хөлсгүй оролцогч 19.3 мянга, ажил олгогч 13.8 мянга, эдгээр статусд хамрагдах боломжгүй 2.2 мянган ажиллагчид байна.
            Улсын хэмжээнд 1051.6 мянган ажиллагчид байгаагийн 269.1 мянга нь мал аж ахуй эрхлэгчид байна. Үлдсэн 782.5 мянган ажиллагчдыг байгууллагын төрлөөр авч үзвэл, тэдний 285.4 мянга буюу 36.5 хувь нь хувийн аж ахуйн нэгж байгууллагад, 235.4 мянга буюу 30.1 хувь нь хувь хүн иргэд, 194.5 мянга буюу 24.9 хувь нь төсөвт байгууллагад, 43.0 мянга буюу 5.5 хувь нь төрийн өмчит үйлдвэрийн газарт, 17.4 мянга буюу 2.2 хувь нь төрийн бус байгууллагад, 6.8 мянга буюу 0.9 хувь нь орон нутгийн өмчит үйлдвэрийн газарт тус тус ажиллаж байна
Төсөвт байгууллагад ажиллагч таван хүний гурав нь хот, суурин газарт, хоёр нь хөдөө орон нутагт байна.

            2014 оны 1 улирлын байдлаар Увс аймагт 30.8 мянган ажиллагчид байгаа бөгөөд 2013 оны 4 улирлаас 8.6 хувиар,  өнгөрсөн оны мөн үеэс 4.3 хувиар тус тус буурсан байна. 
            Баруун бүсдээ Завхан аймгийн дараа орж байна.
Албан бус сектор дахь хөдөлмөр эрхлэлт 
          Албан бус секторт хөдөлмөр эрхлэгчдийн тоо5 213.3 мянга байгаагийн 116.8 мянга буюу 54.8 хувь нь эрэгтэй, 96.5 мянга буюу 45.2 хувь нь эмэгтэй байна. Мөн 95.6 хувь нь үндсэн, бусад 4.4 хувь нь давхар хөдөлмөр эрхлэгчид байна.

             Албан бус секторт хөдөлмөр эрхлэгчдийн 78.1 хувь нь хот, суурин газарт, 21.9 хувь нь хөдөө орон нутагт амьдарч байна. Түүнчлэн албан бус секторт хөдөлмөр эрхлэгчдийн 50.5 хувь нь Улаанбаатар хотод, 15.0 хувь нь хангайн бүсэд,14.9 хувь нь төвийн бүсэд, 14.5 хувь нь баруун бүсэд, 5.1 хувь нь зүүн бүсэд байна.,

           Албан бус секторт хөдөлмөр эрхлэгчдийг аймгаар авч үзвэл Говьсүмбэр, Булган, Архангай аймагт 0.3-0.9 хувь, Говь-Алтай, Хөвсгөл, Сүхбаатар, Өмнөговь аймагт 1.1-1.6 хувь, Хэнтий, Дундговь, Сэлэнгэ, Дорноговь, Баянхонгор, Увс аймагт 2.0-2.6 хувь, Завхан, Ховд, Төв, Дархан-Уул, Орхон аймагт 3.0-3.7 хувь, Баян-Өлгий, Өвөрхангай аймагт харгалзан 4.7-5.6 хувьтай байна.
          Албан бус секторт хөдөлмөр эрхлэгчдийг үндсэн болон давхар хөдөлмөр эрхлэлтээр нь аймгаар авч үзэхэд Өвөрхангай аймагт үндсэн ажлаараа албан бус хөдөлмөр эрхлэгчид (5.6 хувь), Увс аймагт давхар ажлаараа албан бус хөдөлмөр эрхлэгчид (18.1 хувь) дүнд эзлэх хувиар хамгийн өндөр байна. Түүнчлэн Архангай, Баянхонгор, Булган, Говь-Алтай, Дорнод, Өмнөговь, Сэлэнгэ, Хөвсгөл, Дархан-Уул, Говьсүмбэр, аймагт давхар хөдөлмөр эрхлэлтээрээ албан бус секторт хөдөлмөр эрхэлсэн хүн байхгүй байна.
           Албан бус секторт хөдөлмөр эрхэлсэн нийт хүн амын 99.1 мянга нь буюу 46.5 хувь нь бөөний болон жижиглэн худалдаа, машин мотоциклийн засвар үйлчилгээний салбарт ажилласан байна. Эдгээр ажиллагчдыг хүйсээр авч үзвэл таван хүний хоёр нь эрэгтэй, гурав нь эмэгтэй байна. 
          Албан бус секторт хөдөлмөр эрхэлж буй таван хүний нэг нь тээврийн ба агуулахын үйл ажиллагааны салбарт ажиллаж байна.
          Албан бус секторт хөдөлмөр эрхэлсэн нийт хүн амын ихэнх буюу 95.2 мянган хүн /44.7 хувь/ худалдаа, үйлчилгээний ажил эрхэлсэн бөгөөд энэ мэргэжлээр эмэгтэйчүүдийн ихэнх буюу 62.6 мянган хүн /64.1 хувь/ ажилласан байхад нийт эрэгтэйчүүдийн ихэнх буюу 43.9 мянга /37.6 хувь/ нь машин механизм, төхөөрөмжийн операторч, угсрагчаар ажилласан байна.
Ажилгүй иргэд 
            Судалгааны дүнгээр сүүлийн 7 хоногт хөдөлмөр эрхлэх боломжтой, ажил хайсан ажилгүй иргэдийн6 тоо 108.7 мянга байгаагийн 62.2 мянга буюу 57.2 хувь нь эрэгтэйчүүд, 46.5 мянга буюу 42.8 хувь нь эмэгтэйчүүд байна. Ажилгүй арван хүний зургаа нь хот, суурин газарт амьдарч байна.
[image: image8.emf] 
          Ажилгүй иргэдийн тоог бүс нутгаар авч үзвэл 23.8 хувь нь баруун бүсэд, 20.1 хувь нь хангайн бүсэд, 17.5 хувь нь төвийн бүсэд, 14.6 хувь нь зүүн бүсэд ногдож байгаа бол нийт ажилгүй иргэдийн 26.1 мянган хүн буюу 24.0 хувь нь Улаанбаатар хотод амьдарч байна. 

          Ажилгүйдлийн түвшин улсын хэмжээнд 9.4 хувь байгаа бөгөөд үүнийг хүйсээр авч үзвэл, эрэгтэйчүүдийн ажилгүйдлийн түвшин 10.2 хувь, эмэгтэйчүүдийнх 8.4 хувь байна. Хот, суурин газрын хүн амын ажилгүйдлийн түвшин 10.1 хувь буюу улсын дунджаас 0.7 пунктээр дээгүүр, харин хөдөө орон нутагт ажилгүйдлийн түвшин 8.3 хувь байгаа нь улсын дунджаас 1.1 пунктээр, хот суурин газрынхаас 1.8 пунктээр доогуур байна. Ажилгүйдлийн түвшин төвийн бүсэд 10.1 хувь, зүүн бүсэд 17.0 хувь, баруун бүсэд 14.9 хувь буюу улсын дунджаас 0.7-7.6 пунктээр дээгүүр байгаа бол Улаанбаатар хотод 5.8 хувь байгаа нь улсын дунджаас 3.6 пунктээр, хангайн бүсэд 8.6 хувь байгаа нь улсын дунджаас 0.8 пунктээр доогуур байна.

          Насны бүтцийн хувьд нийт ажилгүй иргэдийн 58.2 хувийг 15-34 насны залуус, 35.4 хувийг 35-49 насныхан эзэлж байна

[image: image9.emf]
          Графикаас харахад 20-24 насны залуучуудын хувьд ажилгүйдлийн түвшин бусад насны бүлгээс өндөр байна.
[image: image10.emf]
          Улсын дунджаар ажилгүй арван хүн тутмын гурав нь техникийн болон мэргэжлийн боловсролтой байхад дипломын болон бакалаврын дээд боловсролтой, бүрэн дунд боловсролтой хүн тус бүр хоёр байна. Ажилгүй иргэдийн дунд боловсролгүй болон бага боловсролтой хүний эзлэх хувь 8.8 байна. 
          Хөгжиж буй ихэнх орнуудад гол төлөв боловсрол доогуур буюу боловсролгүй хүн ам ажилгүй байдаг бол манай улсад боловсролтой иргэд ажилгүй байх магадлал өндөр байна.
[image: image11.emf]
            Хөгжиж буй ихэнх орнуудад гол төлөв боловсрол доогуур буюу боловсролгүй хүн ам ажилгүй байдаг бол манай улсад боловсролтой иргэд ажилгүй байх магадлал өндөр байна. Доорх графикаас харахад 20-24 насны залуучуудын хувьд ажилгүйдлийн түвшин бусад насны бүлгээс өндөр байна.
[image: image12.emf]
          Ажилгүйдлийн түвшин Увс, Төв, Говьсүмбэр, Завхан, Дундговь, Өвөрхангай, Архангай, аймагт улсын дунджаас 1.5-4.9 пунктээр доогуур, бусад аймагт 0.8-20.7 пунктээр дээгүүр байна.

        Увс аймагт 2014 оны 1 улирлын дүнгээр 2.6 мянган ажилгүй иргэд байгаа нь 2013 оны 4 улирлын дүнгээс 39.5 хувиар, өмнөх оны мөн үеийнхээс 42.2 хувиар тус тус буурсан байна. Ажилгүй иргэдийн тоогоороо баруун бүсдээ Баян – Өлгий /13.1/, Говь- Алтай /4.2/, Ховд /3.8/, аймгуудын дараа 4 – рт орж байна.

          Увс аймагт ажилгүйдлийн түвшин 2014 оны 1 улирлын байдлаар 7.9 хувьд хүрч 2013 оны 4 улирлаас 3.5 пунктээр,  өнгөрсөн оны мөн үеэс 4.5 пунктээр тут тус буурсан байна. Ажилгүйдлийн түвшингээр Увс аймаг улсын дунджаас 1.5 пунктээр, баруун бүсийн дунджаас 7.0 пунктээр тус тус  доогуур байна.   

         2014 оны 1 улирлын байдлаар ажилгүйдлийн түвшингээр баруун бүсдээ Баян-Өлгий /30.1/, Говь-Алтай /16.0/, Ховд /11.7/, аймгуудын дараагаар 4 дүгээрт тооцогдож байна.
. 

